
CONVENIO ENTRE AUGAS DE GALICIA E O CONCELLO DE TEO PARA A EXECUCION DA ACTUACION
“SUBMINISTRACION E MONTAXE DUN SILO PARA ALMACENAMENTO DE LODOS NA EDAR DE
CALO"

Dunha parte, Angeles Vazquez Mejuto, conselleira de Medio Ambiente e Cambio Climéatico,
nomeada polo Decreto 44/2024, de 14 de abril, en nome e representacion da entidade publica
empresarial Augas de Galicia, na sua condicién de Presidenta de Augas de Galicia, no exercicio das
funcions atribuidas polos artigos 13 da Lei 9/2010, do 4 de novembro e 6 do estatuto da entidade
publica empresarial Augas de Galicia, aprobado polo Decreto 32/2012, do 12 de xaneiro, en relacion
co artigo 2.b.1 do Decreto 49/2022, do 22 de abril, polo que se fixa a estrutura organica das

consellerias da Xunta de Galicia.

De outra parte, Lucia Calvo de la Uz, alcaldesa do Concello de Teo, no exercicio das atribuciéns

conferidas no artigo 21 da Lei 7/1985, do 2 de abril, reguladora das bases do réxime local.

EXPONEN

Primeiro. O Concello de Teo ten atribuidas competencias en materia de saneamento, de acordo co
establecido na Lei 7/1985, do 2 de abril, reguladora das bases do réxime local, que nos seus artigos
25.2 ¢) e 86.2, configura o saneamento e a depuracidon de augas residuais como un servizo de

competencia local, nos termos establecidos pola lexislacion da Comunidade Auténoma.

No ambito autonémico galego, a Lei 5/1997, do 22 de xullo, de administracién local de Galicia nos
seus artigos 81a) e 80.2 |) e a Lei 9/2010, do 4 de novembro, de augas de Galicia nos seus artigos 5.1
b) e c) e 27.1), atriblden aos concellos competencias en materia de rede de sumidoiros e tratamento

de augas residuais configurandoos como servizos de prestacion obrigatoria por todos os concellos.

Ademais, en materia de prestacion do servizo, se atrible competencia as entidades locais para a
prestacion do servizo respecto de instalacions non comprendidas no artigo 32 da Lei 9/2010, do 4
de novembro, de augas de Galicia, respecto daquelas instalaciéons das que non se solicite a sua
asuncion do servizo pola Xunta de Galicia de acordo co establecido na disposicidén transitoria

quinta, asi como a prestacion do servizo de saneamento (artigo 5.1 c).

Segundo. Augas de Galicia, entidade creada pola Lei 9/2010, do 4 de novembro, de augas de Galicia

e regulada polo Decreto 32/2012, do 12 de xaneiro, polo que se aproba o seu estatuto é unha

entidade publica empresarial do sector publico autondmico de Galicia, adscrita na actualidade a
Conselleria de Medio Ambiente e Cambio Climatico, con personalidade xuridica propia e plena
capacidade de obrar para o cumprimento dos seus fins e constitie o medio, xunto co resto de
organos que integran a Administracion hidraulica de Galicia, a través do cal a Comunidade

Auténoma de Galicia exerce as suas competencias en materia de augas e obras hidraulicas.

Entre as competencias de Augas de Galicia en materia de saneamento, atépanse, con caracter
xeral, a ordenacion administrativa e a planificacién das obras hidrdulicas non declaradas de interese
xeral (artigo 4.1 a)) e, de xeito concreto, no ambito do saneamento e a depuracion, correspondelle a
ordenacion dos servizos de saneamento en alta (artigo 11.5 a)) e a elaboraciéon dos criterios de

coordinacion das actuaciéns das entidades locais (artigo 11.5 b) e 26.2d)), entre outras.

Terceiro. A actuacion da Comunidade Autonoma de Galicia e das entidades locais no ambito do
saneamento e depuracién de augas residuais ten por finalidade contribuir & execucion do bo estado
ecoléxico das augas e dos ecosistemas asociados mediante o cumprimento dos obxectivos
establecidos na lexislacion aplicable, fomentandose a reutilizacion das augas depuradas cando isto

sexa viable.

Para a consecucién destes e dos restantes fins e obxectivos establecidos en materia de
abastecemento e saneamento, a Lei 9/2010, do 4 de novembro, de augas de Galicia, establece un
mandato de colaboracién entre as entidades locais, que ostentan competencias na materia e a
Comunidade Auténoma de Galicia. A natureza da colaboracidn pode ser técnica e/ou financeira e
articularse a través de diversos mecanismos como son, a participacién de Augas de Galicia na
construcion e explotacion de obras que sexan competencia das entidades locais galegas (artigo 11.3
d), e a regulacién ou outorgamento de auxilios econédmicos as entidades locais en materias da sua

competencia (artigo 26.3).

Cuarto. En 1998 aprobouse o proxecto basico da obra OH.315.440 “Saneamento en Calo e

Milladoiro” por un importe de mais de dous milléns de euros.

Dende aquela, con motivo do continuo crecemento que ven experimentando o Concello de Teo nos
ultimos anos e a ampla zona & que da servizo a actual Estacién Depuradora de Augas Residuais
(EDAR) de Calo, o caudal de auga residual a tratar por esta EDAR vese incrementado ano tras ano e,

en consecuencia, tamén aumenta de xeito importante as toneladas de lodos a xestionar.

Quinto. A vista do exposto, as partes consideran necesario establecer unha férmula coordinada
para garantir o financiamento da citada actuacién e establecer as condiciéns dunha subvencién

directa ao concello.

Sobre a base do ata aqui exposto, as partes acordan outorgar o presente convenio de colaboracién

de acordo coas seguintes:

CLAUSULAS

PRIMEIRA. OBXECTO

O presente convenio ten por obxecto establecer as condicions basicas para a colaboracién entre
Augas de Galicia e o Concello de Teo que permitan acometer e incorporar ao patrimonio publico
municipal as obras necesarias para levar a cabo a actuacién “Subministraciéon e montaxe dun silo
para almacenamento de lodos “, a stia explotacién e a sua conservaciéon e mantemento, nos termos

establecidos nas clausulas seguintes.

As actuacion obxecto deste convenio concrétanse na memoria valorada do proxecto denominado
“Subministracion e montaxe dun silo de aceiro para almacenamento de lodos na EDAR de Calo”
asinado 0 26.01.2026.

SEGUNDA. OBRIGAS DAS PARTES
Para o cumprimento do obxecto deste convenio:
1.- Augas de Galicia obrigase a:

a) Apoiar tecnicamente e asesorar na execucion das actuacions indicadas na clausula primeira.

b) Asumir as obrigas econémicas derivadas deste convenio entregando ao concello o importe

maximo que se concreta na clausula seguinte.
2.- O Concello de Teo obrigase a:

a) Executar as obras necesarias para levar a cabo as actuacions indicadas na clausula primeira.

Realizar ante Augas de Galicia a correspondente rendiciéon da conta xustificativa do
cumprimento das condicidns e consecucién dos obxectivos da subvenciéon, do xeito

establecido neste convenio.

Proporcionar a Augas de Galicia todos os datos necesarios para o seguimento dos

indicadores de cumprimento do Plan estratéxico de Galicia 2022-2030.

Dar a adecuada publicidade do caracter publico do financiamento das actuacidns obxecto da
subvencion de acordo co establecido no artigo 15.3 da Lei 9/2007, do 13 de xufio, de

subvencidns de Galicia.

Nos medios de difusion utilizados debera figurar expresamente o importe total das
actuacions e a achega financiada por Augas de Galicia, debendo estarse ao establecido no
artigo 20.1 do Regulamento da Lei 9/2007, do 13 de xufio, de subvencions de Galicia,
aprobado polo Decreto 11/2009, do 8 de xaneiro.

TERCEIRA. REXIME DE FINANCIAMENTO

O custo total das actuacions contempladas neste convenio ascende a sesenta e nove mil sesenta e

seis euros con oitenta céntimos (69.066,80 €), incluido o imposto sobre o valor engadido, que seran

financiados por Augas de Galicia, con cargo & conta 6566 “Subvencions de capital. A corporacions

locais” do Plan Xeral de Contabilidade Publica de Galicia, con cargo & anualidade 2026, aplicacién
orzamentaria 06.82.542B.760.00.

CUARTA. LIBRAMENTO DOS FONDOS E REXIME DE XUSTIFICACION

En canto ao réxime de xustificacion, o Concello de Teo debe presentar ante Augas de Galicia, antes

do 1 de decembro de 2026, a documentacion establecida no artigo 10 do Decreto 193/2011, do 6 de

outubro, polo que se regulan especialidades nas subvencions as entidades locais galegas.

Ademais o concello obrigase a:

a)

Achegar un informe de xustificacion e execucion dos traballos que inclia fotografias deles,

no que se reflicta o estado antes do inicio, durante a execucién e unha vez finalizada a obra.

Indicarase se foron executados con medios propios do concello ou a través da contratacién a
terceiros. Neste Uultimo caso xuntaranse as facturas correspondentes e, de existir,

documento de recepcién da obra por parte do concello.

b) Achegar a certificacion da intervenciéon ou do 6rgano que tefia atribuidas as facultades de

9)

d)

e)

9)

control da toma de razén en contabilidade e do cumprimento da finalidade para a que foi
concedida, de acordo co establecido no artigo 8 do Decreto 193/2011, do 6 de outubro, polo

que se regulan especialidades nas subvenciéns as entidades locais galegas.

Facilitar, se fose o caso, toda a documentaciéon que requira a Intervenciéon Xeral da
Comunidade Autonoma de Galicia, o Tribunal de Contas e o Consello de Contas de Galicia,
no exercicio das suas funcions de fiscalizacion e control do destino das axudas obxecto deste

acordo.

Comunicar a Augas de Galicia, se fose o caso, as alteracidns nas condicidns tidas en conta
para a concesion da subvencion obxecto do presente convenio e, en todo caso, a obtencién
concorrente de subvencions ou axudas outorgadas por outras administracions, entes
publicos ou privados, nacionais ou internacionais aos efectos de propofier, se procedera, a

modificacion das condicidns establecidas neste convenio.

Reintegrar a Augas de Galicia, de acordo co artigo 33 da Lei 9/2007, do 13 de xufio, de
subvencions de Galicia, a cantidade total ou parcial da subvencién establecida, e dos xuros
de demora devindicados dende o momento do seu pagamento, para o caso de

incumprimento das condiciéns nel establecidas.

Asumir as obrigas que para os beneficiarios de subvencions recolle o artigo 11 da Lei 9/2007,

do 13 de xuiio.

Acreditar documentalmente a efectividade dos pagamentos realizados polo concello no
prazo maximo de sesenta dias naturais contados a partir da data do ingreso por Augas de

Galicia na conta bancaria da entidade local beneficiaria do aboamento da subvencion

concedida, de acordo co establecido no artigo 3 do Decreto 193/2011, do 6 de outubro, polo

que se regulan especialidades nas subvencions as entidades locais galegas.

En canto aos prazos e modos de pagamento da subvencion por parte de Augas de Galicia, a sua
achega materializarase mediante a transferencia dos fondos precisos ao concello, no prazo dun
mes desde a presentacion pola entidade local da rendicién da conta xustificativa antes mencionada,
conforme ao estipulado neste convenio e na lexislacién aplicable. A anterior transferencia de
fondos, serd ingresada na conta bancaria da que o concello sexa titular, cuxa numeracién deberd

facilitar a tal fin a Augas de Galicia.

A concesion da subvencion obxecto deste convenio queda supeditada ao cumprimento da normativa
vixente. Neses termos, sera compatible con calquera outra axuda publica ou privada pero, en
ningun caso, podera superar os limites maximos de intensidade de axuda establecidos na normativa

da Unidn Europea.

QUINTA. INEXISTENCIA DE RELACION LABORAL

A subscricién deste convenio non implica relacion laboral entre os profesionais que desenvolvan as
actividades e a entidade publica empresarial Augas de Galicia, de tal xeito que non se lle podera
esixir responsabilidade ningunha, nin directa, nin subsidiaria, polos actos ou feitos ocorridos no

desenvolvemento deste.

SEXTA. COMISION DE SEGUIMENTO

Constituirase, a iniciativa de calquera das partes, unha comisién formada por dous representantes
de Augas de Galicia e outros dous representantes do concello para desenvolver as seguintes

actuacions:

a) Impulsar e avaliar o cumprimento deste convenio, propofiendo as actuaciéons que se

consideren precisas.

b) Propofier as partes a resolucién das posibles controversias que puideran xurdir na aplicacion

do convenio.

Actuard como presidente un dos representantes de Augas de Galicia, con voto de calidade.

Esta comisidn reunirase as veces que se estimen oportunas para o cumprimento do convenio.

Os membros desta comision de seguimento poderan asistir as reunions da comisién acompafnados
do persoal técnico que consideren oportuno. Ademais, cando se considere oportuno, a comisién de
seguimento podera requirir a asistencia técnica necesaria para a avaliacién e analise das distintas

cuestions sobre as que deban adoptarse acordos.

En todo caso, as decisions relacionadas coa interpretacién do convenio e, en particular, a
comprobacion material da subvencion de acordo co disposto no artigo 30 da Lei 9/2007, do 13 de
xufio, de subvencion de Galicia e a determinacion da procedencia do seu reintegro, no seu caso,
correspondelle exclusivamente a Augas de Galicia na sua condicion de érgano concedente da

subvencion que se instrumenta mediante o presente convenio.

SETIMA. NATUREZA DO CONVENIO

Este convenio de colaboracion ten natureza administrativa, rexendo na sua interpretacién e
desenvolvemento o ordenamento xuridico-administrativo. En particular, sera de aplicacién o
disposto na Lei 38/2003, de 17 de novembro, xeral de subvencions, no Regulamento da Lei 38/2003,
do 17 de novembro, xeral de subvenciéns aprobado polo Real Decreto 887/2006, do 21 de xullo, na
Lei 9/2007, do 13 de xufio, de subvenciéns de Galicia, no Regulamento da Lei 9/2007, do 13 de xufio,
de subvencions de Galicia, aprobado polo Decreto 11/2009, do 8 de xaneiro, e no Decreto 193/2011,

do 6 de outubro, polo que se regulan especialidades nas subvencidns as entidades locais galegas.

Todo litixio, controversia ou reclamacion resultantes deste convenio ou relativo a este, a sua
interpretacion ou execucién, o seu incumprimento, resolucién ou nulidade, resolverase pola

xurisdicidn contencioso-administrativa.

OITAVA. VIXENCIA DO CONVENIO

Este convenio terd efectos dende o dia seguinte ao da sla sinatura, sendo de aplicacién aos gastos
realizados dende o 1 de xaneiro de 2026 e ata o 30 de outubro de 2026 e estenderd a sua vixencia
ata o 31 de decembro de 2026. Porén, sequird producindo efectos en tanto se mantefian pendentes

as obrigas recollidas nel para cada unha das partes.

NOVENA. MODIFICACION DO CONVENIO

Calquera modificacién no contido deste convenio requirird acordo entre Augas de Galicia e o

concello e tramitarase a través dunha addenda ao convenio.

Non obstante non se considerara modificacién do convenio a ampliaciéon do prazo establecido para
a presentacion da documentacidn xustificativa, que poderd ser acordada por Augas de Galicia nos
supostos recollidos no artigo 45.3 do Regulamento da Lei 9/2007, do 13 de xufio, de subvenciéns de

Galicia, aprobado polo Decreto 11/2009, do 8 de xaneiro.

DECIMA. EXTINCION DO CONVENIO
Sera causa de extincion automatica do convenio:

a) O cumprimento do seu obxecto

b) O transcurso do seu prazo de vixencia

Este convenio tamén podera extinguirse por incorrer nalgunha das seguintes causas de resolucidn:

c) O mutuo acordo entre as partes asinantes

d) A inviabilidade da realizacion das actuacions descritas neste convenio, por causas non

imputables as partes

e) A inviabilidade financeira da actuacion como consecuencia de atrasos na licitacion e/ou

adxudicacion das actuacidns.
f) A necesidade de acadar os obxectivos de estabilidade orzamentaria e sustentabilidade
financeira, de acordo co artigo 31.4 da Lei 14/2013, do 26 de decembro, de racionalizacién do

sector publico autondémico.

A resolucién con causa nalgin dos supostos anteriores non levard asociada indemnizacién a

ningunha das partes.

UNDECIMA. PUBLICIDADE

A sinatura deste convenio supora o consentimento expreso das partes asinantes para incluir e facer
publicos os datos persoais que consten no convenio, e mailo resto de especificaciéns contidas no
mesmo, de conformidade co artigo 15 da Lei 1/2016, do 18 de xaneiro, de transparencia e bo
goberno e o Decreto 126/2006, do 20 de xullo, polo que se regula o rexistro de convenios da Xunta

de Galicia.

DUODECIMA. MEDIDAS ANTIFRAUDE

1. E de aplicacién a este convenio o Plan especifico de prevencién de riscos de xestion e medidas
antifraude da entidade publica empresarial Augas de Galicia, que pode consultarse na seguinte

ligazon:

https://ficheiros-web.xunta.gal/transparencia/plans/antifraude/medio-ambiente/plan-augas-

galicia-2024.pdf

2. Augas de Galicia empregara como canle de denuncias o sistema posto en funcionamento, a
disposicién da cidadania, a partir do 1 de xaneiro de 2022, no Sistema Integrado de Atencién a
Cidadania (SIACI) (https://www.xunta.gal/sistema-integrado-de-atencion-a-
cidadania?langld=gl_ES), onde os cidadans poden denunciar calquera irregularidades ou condutas
de fraude. A presentaciéon de denuncias nesta canle, que precisara da identificacion electrénica da
persoa denunciante para evitar suplantacions ou denuncias automatizadas, serd tratada pola
administracién autondmica garantindo o anonimato da persoa denunciante, de xeito que os

organos que deban investigar a denuncia non cofiezan a identidade do denunciante.

A canle, ademais da cidadania, poderd ser utilizada polos empregados publicos para presentar
medidas de mellora dos procedementos ou das acciéns antifraude. Tamén na canle poderanse

denunciar incidencias que sexan realizadas por empresas ou por beneficiarios de subvencidns.

No punto de acceso electronico a canle de denuncias, situado en SIACI, figurara unha declaracién da
Xunta na que constard expresamente que, con independencia da necesaria identificacion electrénica
para a presentacion da denuncia, os datos seran tratados anonimizadamente mediante tecnoloxias
de informacion para garantir a indemnidade da persoa denunciante e evitar calquera tipo de

eventual represalia sobre ela, en termos semellantes aos establecidos na directiva europea.

A xestion da canle de denuncias correspondera a Direccidén Xeral de Simplificacion Administrativa e

do Patrimonio.

3. A investigacidn e tratamento das denuncias presentadas axustarase ao disposto nos puntos 2.3.2

e 2.3.3 do Plan Xeral de Prevencidon de Riscos de Xestion e Medidas Antifraude da Xunta de Galicia.

Sera de obrigado cumprimento a Declaracion de Ausencia de Conflito de Intereses (DACI). Esta
obriga débese aplicar nas diferentes fases do convenio a todas as persoas que interveiien no

mesmo.

E para que asi conste, en proba de conformidade coas cldusulas deste convenio, as partes asinan

electronicamente este documento.

